
অতৃপ্ত বাসনা তোৰ জীৱন সমল,

 সেধে তোৰ মোহনাৰ বাণ;

আশা ধৰি ফুলি উঠ, আশাতেই লয়,

 এয়ে তোৰ জগতৰ মান।



বৃত্তি তোৰ প্ৰবৃত্তিত পুবায় জীৱন,

 নিবৃত্তিত তৃপ্তি তোৰ নাই;

আবেগৰ আগভাগ চিৰভোগ তোৰ,

 বিলাসৰ শিৰে তোৰ ঠাই।



উলাহত কায়া তোৰ পমি-জহি যায়,

 আনন্দত উৰে তোৰ প্ৰাণ;

ৰূপৰ চমক্ মাৰি জিলিক তৰাত,

 অনন্তত প্ৰাপ্তি তোৰ ঘ্ৰাণ।



ভুবন বিভোল্ কৰ ছাঁয়াটিৰে তোৰ,

 মিলনৰ পূৰ্ব্বৰাগ আঁচি;

সন্ধিয়া খোপাত পৰি হাঁহ যেবে তই

 জগত মোহিনী ফুল-চাকি !

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

